
Abstract

This paper discusses the concept and aims of lifelong education from Islamic
perspective. As a comparison, lifelong education from western perspectives
is also discussed. For Islam, this lifelong education is part and parcel of
the nature of the religion (al-din) of Islam. Islam accords with highest
esteem to those who possess knowledge (the ‘ulema), those who impart
knowledge (the muallim) and those who disseminate knowledge through
writings (the muallif). We have had illustrious figures of those who
contribute to the development of knowledge throughout centuries since
the early days of the Prophet Muhammad (peace be wupon him), his
Companions, the jurists (fugahas) of the 2 and 3 centuries of Hijrah,
the muhaddithun (hadith compilers) of the 3™ and 4" centuries of Hijrah,
the philosophers, theologians of the 4" and 5" centuries Hijrah during the
Umayyad and Abbasid period. In the western context this idea of lifelong
education has been transformed into wider and practical usage such adult
education, informal education, lifelong learning for all; learning: the
treasure for all and the like. This is the main thrust of the paper.

Pengenalan

Pendidikan sepanjang hayat men]ach slogan yang amat dominan dalam
era pendidikan abad ke-21. Dalam era dunia global dan mementingkan
masyarakat berpengetahuan dalam pelbagai bidang telah menuntut
kepada usaha secara berterusan dalam proses mencari dan memperoleh
ilmu pengetahuan dan kemahiran. Walaupun di Barat, idea pendidikan
sepanjang hayat menjadi semakin dominan dan semakin penting dalam
kehidupan masyarakatnya, konsep pendidikan sepanjang hayatbukanlah
asing dalam ajaran Islam dan sememangnya Islam telah meletakkan asas
pendidikan dan pencarian ilmu pengetahuan yang tiada hentinya ini
sebagai tuntutan ibadah dan prinsip yang harus ada dalam setiap umatnya.
Sumbangan Islam kepada proses ketamadunan ilmu di dunia sehingga
kini telah dibuktikan oleh sejarah melalui amalan ilmuwan-ilmuwan Islam
terdahulu yang menekankan pencarian ilmu sepanjang kehidupan mereka.

Islam Dan Pendidikan Sepanjang Hayat

Hadis Rasulullah 5.A.-W ada menyebut yang bermaksud, “Tuntutlah ilmu
semenjak dari dalam buaian sehinggalah ke liang lahat”, Melalui hadis
ini jelaslah bahawa Islamn telah menganjurkan umatnya supaya menuntut
ilmu semenjak mereka masih kecil lagi atau di peringkat usia muda
sehinggalah di peringkat dewasa. Hadis ini memberi pengajaran kepada
kita betapa ilmu dan pembelajaran itu tiada penghujungnya dan
merupakan safu entiti atau proses sepanjang hayat yang tiada hentinya
selagi manusia itu mampu untuk mempelajarinya.

Wahyu pertama yang diturunkan oleh Allah 5, W.T melalui malaikat Jibril
kepada Rasulullah 5.A.W iaitu ayat ‘Igra” merupakan seruan tentang
kepentingan ilmu pengetahuan yang bermaksud : Bacalah dengan nama
Tuhanmu yang menjadikan. Yang menjadikan manusia daripada segumpal
darah. Bacalah, dan Tuhanmu yang teramat mulia. Yang mengajarkan
dengan pena (baca tulis), Mengajarkan kepada manusia apa yang tidak
diketahui (Surah a-Alaq : Ayat 1-5). Surah ini membawa makna yang
sangat mendalam dari segi konteks ilmu yang menuntut kita agar menimba
ilmu, kerana ia merupakan’ sumber pengetahuan yang sangat bernilai
kepada manusia.

Melalui surah ini, konsep *baca’ itu membawa pengertian belajar dan
dalam erti kata lain ia menyeru kepada umat Islam supaya menuntut ilmu.
Iktibar yang boleh diambil daripada surah ini menjelaskan bahawa
Rasulullah 5.A.-W yang bersifat maksum telah menerima wahyu yang
pertama dan diangkat menjadi Rasul semasa usia baginda 40 tahun; dan
seruan untuk belajar ini bukanlah bermakna terletak kepada faktor umur,
sebaliknya ia merupakan suatu hikmah betapa pembelajaran merupakan
proses sepanjang hayat. Dalam tempoh 23 tahun yang berikutnya sebelum

‘wafat, baginda memperoleh ilmu dan menerima proses pembelajaran

sepanjang hayat melalui wahyu yang diturunkan dengan ayat-ayat al-
Quran untuk menyampaikan dakwah Islamiah, khususnya sebagai
seorang pemimpin dan menjadi pakar rujuk.

Rasulullah s.a.w.juga pernah bersabda bahawa awal agama adalah ilmu,
danjikailmu tanpa amal akan relemahkan keimanan dan boleh membawa
kekufuran. Melalui ilmu maniisia mengenal Tuhan dan makhluk-Nya
untuk mengurus serta mentadbir alam ini dengan sebaik-baiknya yang
akan membawa kesejahteraan kepada diri sendiri dan seterusnya kepada
seluruh umat manusia. Kepentingan terhadap ilmu pengetahuan ini amat
dititikberatkan oleh Rasulullah 5.A.W, dan beliau juga pernah bersabda
yang bermaksud : “Tuntutlah ilmu walanpun sampai ke negeri Cina”.

Hal ini perlulah kita sedari dan mengambil iktibar betapa ilmu
pengetahuan itu adalah sangat luas dan tiada hadnya, sebagaimana
wujudnya kesan globalisasi pada abad ke-21 ini iaitu peralihan era dunia
tanpa sempadan.

Sejak zaman kegemilangan Islam dalam bidang ilmu pengetahuan telah
lahir ramai tokoh yang tersohor. Mereka memperoleh ilmu pengetahuan
melalui proses pendidikan sepanjang hayat sama ada secara formal
mahupun secara non-formal di pusat-pusat pengajian Islam ketika itu yang
dipanggil sebagai madrasah, maktab dan yang paling terkenal ialah di
Al-Azhar. Di Asia Tenggara pula ia lebih dikenali sebagai sekolah pondok
atau pesantren. Pusat-pusat pengajian Islam ketika itu berkembang dengan
pesat seperti di Baghdad, Bukhara, Aleppo, Andalusia dan Iskandariah
(Alexandria), yang dianggap sebagai pusat tamadun ilmu pada abad ke-
9 dan 10 Masehi. '

Pada ketika itu ramai pelajar dari Barat dan pelajar Islam dari seluruh
dunia bertumpu untuk menuntut ilmu di sana. Sepanjang hayat, mereka
sangat komited dan gigih berusaha meneroka bidang ilmu dengan
membuat pelbagai kajian serta menghasilkan banyak sumber rujukan, di
samping menyebarkan ilmu pengetahuan dan dakwah kepada masyarakat
serta dunia sejagat. Antara ahli ilmuwan Islam yang masyhur ketika itu
ialah Al-Farabi (870-950M) yang merupakan ahli falsafah dan politik Islam
yang terkenal dengan aliran falsafah Aristotie dan Plato (N. Rescher, 1962;
Rosenthal & Ibrahim Makdour, 1966). Di kalangan sarjana Barat Al-Farabi
dikenali sebagai Al-Farabius. Selain itu, Al-Kindi (800-873M) pula
dianggap sebagai ahli falsafah dan ahli falak Islam yang terkemuka dan
dikenali sebagai Al-Kindus oleh sarjana Barat (Atiyeh & George, N. 1985).

Nama Ibnu Sina atau ‘Avicenna’ (980-1037 M) di kalangan sarjana Barat
adalah tidak asing lagi. Beliau merupakan ahli matematik dan perubatan
Islam yang pertama serta amat disanjungi oleh dunia Barat kerana telah
menghasilkan dua buah buku perubatan yang sangat terkenal iaitu ‘Canon
of Medicine” dan ‘Book of Healing’ dan diterjemahkan dalam pelbagai
bahasa (Corbin, 1960; Morewedge, 1973). Sarjana Islam seterusnya ialah
Ibnu Rushd atau dikenali oleh sarjana Barat sebagai ‘Averroes’ (1128-
1198M) merupakan ahli falsafah, matematik dan perundangan Islam yang
sangat terkenal serta mendapat sanjungan Barat (Awliya, 1954; terjemahan
Van den Bergh, 1978). ' ‘

Di kalangan orang-orang Islam yang bermazhab Sunnah wal-jamaah, nama
Imam Al-Ghazali (1058-1111 AD) adalah tidak asing lagi dan beliau

merupakan ahli pemikir dan falsafah Islam yang sangat dikagumi oleh
dunia Barat (Mc Carthy, 1980) dan dianggap sebagai seorang tokoh yang
mempelopori pendidikan agama secara sepanjang hayat. Beliau banyak
menyumbangkan ilmu dan pengajaran tentang kehidupan beragama
khususnya bagi kalangan yang sudah akil baligh atau mencapai
kematangan menempuh usia kedewasaan. Bagi kalangan umat Islam
seruan untuk menuntut ilmu, khususnya il agama adalah menjadi suatu
kewajiban, dan ia berterusan dalam tempoh sepanjang hayat individu demi
membawa kesejahteraan diri serta umat manusia.

Karya penulisannya yang sangat terkenal dalam bidang ilmu agama
khususnya terhadap pendidikan sepanjang hayat ialah Ihya Ulumuddin,
yang bermaksud ‘Menghidupkan semula’ dalam banyak jilid. Kandungan
buku-buku itu merangkumi aspek ketuhanan, ilmu tauhid, feqah,
perkahwinan, adab dan akhlak, berusaha mencari sara hidup, hukum halal
dan haram, berbuat baik dan mencegah kejahatan, pergaulan dengan orang
ramai dan sebagainya yang dianggap amat luas mencakupi pelbagai
bidang kehidupan. Buku-buku dan karya beliau ini telah menarik minat
ramai pengkaji Barat dalam bidang ilmu falsafah untuk membuat kajian
dan diterjemahkan dalam pelbagai bahasa. Di kalangan pengkap-pengka]l
Barat beliau lebih dikenali sebagai Al-Ghazel.

Seorang lagi tokoh sejarawan Islam yang amat terkenal ialah Ibniu Khaldun
(1332-1406 A.D) yang telah menghasilkan kitab al-Ibar (Book of Lessons).
Hasil penulisan beliau yang begitu panjang lebar mencakupi pelbagai
bidang ilmu seperti sejarah, politik, ekonomi, falsafah, sosiologi, etnografi,
matematik, sains, teologi dan sebagainya amat dikagumi oleh dunia Barat.
Beliau dianggap sebagai pelopor dalam bidang ilmu sosiologi sehingga
mendapat gelaran sebagai ‘Bapa Sosiologi’. Karya-karya yang dihasilkan
itu ditulis dalam banyak bab, kemudiannya dikumpulkan menjadi sebuah
buku yang dipanggil al-Mugaddimah. Penelitian beliau yang begitu
mendalam, empiris, bersandarkan data dan fakta yang tepat dianggap
sebagal suatu proses pembelajaran sepanjang hayat kerana beliau telah
menjelajah beberapa negeri di Timur Tengah ketika itu seperti Maghribi,
Andalusia, Turki, Iraq dan Mesir untuk mendapatkan maklumat-
maklumat yang amat berguna tentang kegemilangan Islam dalam bidang
ilmu. Pemerhatian beliau yang begitu teliti beserta merujuk kepada
dokumen-dokumen kerajaan Islam ketika itu, telah dikumpul dan ditulis
semula oleh beliau sehingga menjadi sumber rujukan yang sangat
bermutu. Karya beliau ini sangat terkenal dan diterjerahkan dalam banyak
bahasa oleh sarjana-sarjana Barat dan diberi nama ‘Introduction or
Prolegomenon’ (Rosenthal, 1958). Sehingga kini karya tersebut menjadi

sanjungan masyarakat dunia serta menjadi sumber rujukan sarjana-sarjana
politik dan sejarah.

Rentetan daripada contoh yang telah disebutkan di atas, maka jelaslah
bahawa konsep pembelajaran sepanjang hayat sebenarnya telah wujud
sejak zaman peradaban Islam lagi. lanya merupakan ciri-ciri pembelajaran
secara tidak fermal yang dipelajari melalui guru-guru agama di madrasah,
atau pembelajaran secara sendiri dengan membuat penelitian serta inkuiri
terhadap sesuatu permasalahan ilmu seterusnya menghasilkan sumber
penulisan yang bermutu yang dikenali sebagai kitab. Bagi masyarakat di
alam Melayu semenjak abad ke-18 lagi, pembelajaran secara non-formal
ini dipelajari di sekolah pondok atau pesantren.

Idea Pendidikan Sepanjang Hayat Barat

Dari sudut sejarah, dunia Barat mengalami proses celik ilmu dan bebas
daripada kemelut ‘Zaman Kegelapan’ (Dark Ages) antara tahun 750
Sebelum Masehi sehinggalah 1200 Masehi (Llewellyn, 1996). Ketika itu
falsafah Greek dan Roman masih mempengaruhi pemikiran dan
kehidupan masyarakat di Eropah. Selepas tercetusnya ‘Perang Salib’
(Crusades) antara dunia Kristian di Barat dan dunia Islam di Tirur pada
1096-1291 Masehi (Atiya, 1962; Mayer & Gillingham, 1980); dan ekoran
daripada perang agama (Holy War) ini telah membuka mata masyarakat
Barat betapa dunia Islam telah mencapai tamadun ilmu yang begitu tinggi.
Mereka telah mempelajari pengalaman ini daripada dunia Islam dan
akhirnya ilmu pengetahuan telah tersebar luas, terutamanya setelah
melalui zaman penjelajahan dan penjajahan (1400-1600 Masehi) yang
menyumbang kepada proses asimilasi itmu pengetahuan (Kerr, 1969).

Walau bagaimanapun, setelah berlakunya kemajuan dalam dunia
pendidikan dan kepentingan terhadap pendidikan sepanjang hayat, maka
wujud kesedaran bahawa pendidikan merupakan suatu proses secara
berterusan, Idea Pendidikan Sepanjang Hayat zaman moden ini telah
dipelopori oleh Basil Yeaxlee (1929). Beliau bersama Eduard Lindeman
(1926) telah meletakkan satu landasan yang kukuh pemahaman terhadap
pendidikan sepanjang hayat. Selepas Perang Dunia Pertama, Yeaxlee telah
menubuhkan pembelajaran dewasa dan program sosial di bawah
pertubuhan YMCA untuk membantu bekas-bekas tentera yang telah
menyertai Perang Dunia Pertama mendapat pendidikan atau kemahiran
yang sewajarnya. Usaha beliau ini telah mendapat pengiktirafan oleh
kerajaan British sehingga tertubuhnya British Institute of Adult Education.
Beliau telah membicarakan dan mengupas isu berkaitan pendidikan

